
Барномаи сармоягузории венчурӣ - IV (VCIP IV)  
 
Рақами лоиҳа: 57738 
 
Тавсифи лоиҳа  
Дар доираи Барномаи сармоягузории венчурӣ - IV (VCIP IV), ки идомаи барномаи 
сармоягузориҳои венчурии Бонк мебошад ва дар доираи се барномаи ҳошиявии 
қаблӣ — VCIP I, VCIP II и VCIP III татбиқ гардида буд, БАТР талош хоҳад кард ба 
ширкатҳои технологии дар марҳилаи аввали инкишоф ва дар марҳилаи рушд 
қарорёфта бо истифода аз сармояи саҳҳомӣ ва абзорҳои алоқаманд бо он (ҳаҷми 
сармоягузориҳо – то 25 миллион евро) дар кишварҳои фаъолияти Бонк якҷо бо 
сармоягузорони ботаҷриба аз соҳаи сармояи венчурӣ сармоягузорӣ намояд. 
Сармоягузориҳо ба корхонаҳои хурду миёнаи инноватсионӣ ва босуръат 
рушдёбанда, ки ҷомеаи маҳдуди сармоягузорони венчурӣ онҳоро асосан нодида 
мегиранд, бо мақсади мусоидат ба бартарафсозии норасоии сармояи венчурӣ дар 
минтақа равона карда мешаванд. 
 

Ҳадафҳои лоиҳа 
Ҳадафи асосии барномаи ҳошиявии VCIP IV  ин таҳия ва тиҷоратикунонии 
технологияҳои инноватсионӣ ва инчунин ҷалби фондҳои пешбари венчурӣ ба 
кишварҳои фаъолияти Бонк, ба он ҷойҳое, ки дастрасии сармояи венчурӣ ҳанӯз дар 
сатҳи хеле паст қарор дошта, экосистемаҳои сармояи венчурӣ дар марҳилаи аввали 
инкишоф қарор доранд, маҳсуб меёбад. 
Дигар ҳадафҳои калидӣ: (i) барномаҳои ҳошиявии VCIP ба Бонк имкон медиҳанд дар 
инкишофи иқтисоди дониш дар минтақаи фаъолияти БАТР, ташаккули 
экосистемаҳои технологӣ ва дастгирии навовариҳо мусоидат намоянд; (ii) Бонк 
тавассути барномаҳои ҳошиявии VCIP дар бартарафсозии норасоии маблағгузории 
венчурӣ, ки дар минтақаи фаъолияти БАТР вуҷуд дорад, нақши муҳимро мебозад (iii) 
барномаҳои ҳошиявии VCIP ба Бонк имкон медиҳанд нисбати имкониятҳои 
сармоягузории дорои сатҳи баландтари хавф ва даромаднокӣ аз равиши махсуси 
портфелӣ истифода барад. 
 

Таъсир ба раванди гузариш 
Интизор меравад, ки барномаи ҳошиявии VCIP IV ба ташаккули чунин хусусиятҳои 
давраи гузариш ба монанди “рақобатпазирӣ” ва “тобоварӣ” мусоидат мекунад, 
азбаски он ба инкишофи ширкатҳои ба қариби таъсисдодашудаи инноватсионӣ ва 
технологӣ мусоидат намуда, ба вусъатдиҳии дастрасӣ ба сармояи венчурӣ, ки дар 
минтақаи фаъолияти Бонк ҳоло дар марҳилаи аввали рушд қарор дорад, низ кӯмак 
мерасонад. Бо сармоягузорӣ дар ширкатҳои ба технологияҳои рақамӣ 
нигаронидашуда ва роҳҳалҳои технологӣ ба бозор пешниҳодкунанда барномаи VCIP 
IV ба татбиқи вазифаи афзалиятноки Консепсияи стратегии сармояи БАТР – 
суръатбахшии таҳаввули рақамӣ саҳми бевосита мегузорад. Интизор меравад, ки 
вусъатдиҳии минбаъдаи фаъолият дар доираи барномаи VCIP дар минтақаи 
фаъолияти БАТР, ки бозорҳои сармояи венчурӣ он ҷо ҳанӯз дар марҳилаи аввали 

рушд қарор доранд ба таҳкими таъсири намоишии соҳибкории муваффақ ва сармояи 
венчурӣ ҳамчун категорияи дороиҳо, низ мусоидат хоҳад намуд. 
 

Маълумот дар бораи муштарӣ 
Вобаста аз ҳар як ҳолати мушаххас. 
 

Маълумоти мухтасар дар бораи маблағгузории БАТР  
350,000,000.00 Евро 
 

Арзиши умумии лоиҳа 
350,000,000.00 Евро 
 

Хусусиятҳои иловагӣ  
Интизор меравад, ки механизми мазкур ду вазифаи иловагиро иҷро хоҳад намуд: (i) 
дастгирии ҳамсармоягузорони маҳаллӣ дар доираи сармоягузориҳои венчурии 
глобалӣ; ва (ii) мусоидат ба рушди бозори маҳаллии муттаҳидсозии сармояи 
венчурӣ. 
 

Масъалаҳои экологӣ ва иҷтимоӣ 
Худи ин механизм ба категорияҳои дар сиёсати экологӣ ва иҷтимоии Бонк барои 
соли 2024 пешбинишуда нисбат дода нашудааст. Бо вуҷуди ин, ҳар як зерлоиҳа 
вобаста аз ҳар як ҳолати мушаххас ба категорияи муайян нисбат дода шуда, барои он 
экспертизаи инфиродии экологӣ ва иҷтимоӣ (ESDD) гузаронида мешавад. Ғайр аз ин 
санҷиши PA ва GET барои зерлоиҳаи мазкур ва муштарӣ гузаронида мешавад. 
Зерлоиҳаҳои алоқаманд бо бахши технологӣ, аз ҷумла нармафзорҳо, 
хизматрасониҳои интернетӣ ва зеҳни сунъӣ, эҳтимол дорад, ки бо хавфҳо ва 
таъсироти маҳдуди экологӣ ва иҷтимоӣ алоқаманд бошанд. Гарчанд, дар ҳолати 
зарурӣ хавфҳои экологӣ ва иҷтимоии алоқаманд бо рақамикунонӣ дар ESDD ба 
инобат гирифта мешаванд. ESDD зарурӣ ва нақшаҳои дахлдори амал дар соҳаи 
муҳити зист ва иҷтимоӣ (E&S) мутобиқати сохтори ҳар як зерлоиҳаро бо талаботҳои 
Бонк дар соҳаи муҳити зист ва иҷтимоӣ (ESR) таъмин хоҳанд кард. 
 

Маълумот барои тамос бо ширкат  
Эрвин Луга 
02073386000 
 

Санаи охирин навкунии ҲТЛ  
14 сентябри соли 2026 

Дарки раванди гузариш 
Маълумоти иловагӣ дар бораи муносибати БАТР нисбати баҳодиҳии таъсири 
раванди гузариш инҷо оварда шудааст. 

Имкониятҳо барои тиҷорат 
Оид ба масъалаҳои алоқаманд бо имкониятҳои тиҷорат ё харид, бо ширкати 
муштарӣ тамос гиред. 

Оид ба масъалаҳои алоқаманд бо имкониятҳои тиҷоратӣ бо БАТР (ки бо масъалаҳои 
харид вобаста нест) тамос гиред: 

Тел: +44 20 7338 7168 
Суроғаи электронӣ: projectenquiries@ebrd.com  

Барои лоиҳаҳои бахши давлатӣ аз пайванди зерин истифода баред Фаъолияти харид 
дар БАТР: 
 
Тел: +44 20 7338 6794 
Суроғаи электронӣ: procurement@ebrd.com  

Дархостҳои умумӣ 
Дархостҳои мушаххасро метавонед бо истифода аз Варақаи дархости БАТР 
пешниҳод намоед. 

Сиёсати экологӣ ва иҷтимоӣ (СЭИ) 
СЭИ ва Талаботи алоқаманди он нисбати татбиқи лоиҳаҳо (ТТЛ) роҳҳоеро, ки БАТР 
тавассути онҳо уҳдадориҳои худро ҷиҳати мусоидат ба “рушди аз ҷиҳати экологӣ 
бехатар ва устувор” иҷро менамояд, муайян мекунанд. СЭИ ва ТТЛ муқаррароти 
махсусро барои муштариён оид ба риояи талаботҳои амалкунандаи қонунгузории 
миллӣ роҷеъ ба иттилооти ҷамъиятӣ ва машварат, инчунин дар бораи ташкили 
механизми баррасии шикоятҳо барои қабул ва бартараф намудани нигарониҳо ва 
ҳалли шикоятҳои ҷонибҳои манфиатдор, бахсус, оид ба фаъолияти муштарӣ ва 
лоиҳа, ки бо масъалаҳои муҳити зист ва иҷтимоӣ алоқаманданд, дарбар мегиранд. 
Вобаста аз хусусият ва ҳаҷми хавфҳо ва таъсири экологӣ ва иҷтимоии лоиҳа, БАТР аз 
муштариёни худ дар мавриди зарурӣ ошкор намудани маълумот дар бораи хавфҳо ва 
таъсироти лоиҳаҳо ё гузаронидани машваратҳои пурмуҳтаво, баррасии фикру 
мулоҳизаҳо ва посухдиҳӣ ба онҳоро низ талаб мекунад.  

Маълумоти бештар дар бораи таҷрибаи БАТР дар ин робита дар СЭИ оварда 
шудааст.  

Росткорӣ ва риояи талабот 
Идораи Сармутахассиси БАТР оид ба риояи талабот (OCCO) ба идоракунии шоиста 
мусоидат намуда, истифодаи стандартҳои олии таҷрибаи росткориро дар тамоми 
фаъолияти Бонк мутобиқи таҷрибаи пешқадами байналмилалӣ, таъмин мекунад. 
Санҷиши маҷмӯии таҷрибаҳои росткорӣ нисбати тамоми муштариёни Бонк бо 

https://www.ebrd.com/home/who-we-are/ebrd-values/ebrd-transition/transition-impact.html
mailto:projectenquiries@ebrd.com
mailto:procurement@ebrd.com
https://www.ebrd.com/news/publications/policies/environmental-and-social-policy-esp.html
https://www.ebrd.com/news/publications/policies/environmental-and-social-policy-esp.html

мақсади пешгирӣ намудани амалҳое анҷом дода мешавад, ки ба росткорӣ ва обрӯву 
эътибори Бонк таҳдид мекунанд,. БАТР бар он ақида аст, ки роҳи муассиртарини 
таъмин намудани росткорӣ дар амалиёти Бонк муайяннамоӣ ва ҳалли масъалаҳо дар 
марҳилаҳои баҳодиҳӣ ва тасдиқи лоиҳа мебошад. OCCO дар ин талошҳои 
муҳофизатӣ нақши калидӣ дорад ва пас аз сармоягузорӣ дар пайгирии таҷрибаҳои 
таҳдидкунандаи росткорӣ дар лоиҳаҳо кӯмак мекунад.  

OCCO инчунин барои таҳқиқи ҳолатҳои иттиҳомоти қаллобӣ, коррупсия ва рафтори 
нодуруст дар доираи лоиҳаҳое, ки аз ҷониби БАТР маблағгузорӣ мегарданд, масъул 
аст. Ҳар як шахс, новобаста аз он ки дар дохили Бонк ва ё берун аз он аст, дар сурати 
гумонбарии амали қаллобӣ ё коррупсионӣ бояд ба Сармутахассис оид ба риояи 
талабот гузориши хаттиро тавассути почтаи электронӣ зерин compliance@ebrd.com 
ирсол намояд. Тамоми масъалаҳои ирсолшуда аз тарафи OCCO барои қабули 
чораҳои минбаъда дида баромада мешаванд. Он тамоми масъалаҳои 
гузоришдодашударо баррасӣ мекунад. Гузоришҳо метавонанд бо ҳама забонҳои 
Бонк ё кишварҳои амалиёти Бонк тартиб дода шаванд. Маълумоти пешниҳодшуда 
бояд объективӣ бошад. 

Қоидаҳои дастрасӣ ба иттилоот (ҚДИ) 
ҚДИ, ки санаи 1 январи соли 2025 эътибор пайдо намуд, роҳҳои ифшо кардани 
маълумот аз ҷониби БАТР, машварат бо ҷонибҳои манфиатдор ҷиҳати пешбурди 
огаҳӣ ва фаҳмиши беҳтари стратегияҳо, сиёсатҳо ва фаъолиятҳоро муайян мекунад. 
Барои фаҳмидани он, ки дар торнамои БАТР кадом маълумот дастрас аст ба саҳифаи 
Қоидаҳои дастрасӣ ба иттилоот ташриф оред. 

Дархостҳои мушаххасро барои гирифтани маълумот метавонед бо истифода аз 
Варақаи дархости БАТР ирсол намоед. 

Мақоми мустақили ҳисоботдиҳӣ оид ба лоиҳаҳо 
(ММҲЛ) 
Агар кӯшишу талошҳои Муштарӣ ё Бонк оид ба ҳалли масъалаҳои муҳити зист, 
иҷтимоӣ ё масъалаҳои ифшои оммавии иттилоот (масалан, тавассути механизми 
баррасии шикоятҳои Муштарӣ дар сатҳи лоиҳа ё тавассути ҳамкории мустақим бо 
роҳбарияти Бонк) бенатиҷа монанд, шахсони алоҳида ва ташкилотҳо метавонанд 
мушкилиҳои худро тавассути муроҷиат ба Мақоми мустақили ҳисоботдиҳии БАТР 
оид ба лоиҳаҳо ҳаллу фасл намоянд. 

ММҲЛ мушкилиҳоеро, ки дар доираи Лоиҳа аз рӯи тахмин зарар овардаанд (ё 
метавонанд зарар оваранд), мустақилона мавриди баррасӣ қарор медиҳад. Ҳадафи 
мақом аз ин иборат аст: дастгирии муколамаи ҷонибҳои манфиатдори Лоиҳа баҳри 
ҳаллу фасли масъалаҳои муҳити зист, иҷтимоӣ ва масъалаҳои ифшои оммавии 
иттилоот; муайян кардани мувофиқати Бонк бо Сиёсати экологӣ ва иҷтимоӣ ё 
муқаррароти Қоидаҳои дастрасӣ ба иттилоот, ки ба лоиҳаҳои мушаххас алоқаманд 
мебошанд; ва дар ҳолати зарурӣ, аз байн бурдани ҳамагуна ҳолатҳои мавҷудбудаи 
риоя накардани ин сиёсатҳо ва ҳамзамон пешгирии риоя накардани талабот дар 
оянда аз ҷониби Бонк.  

mailto:compliance@ebrd.com
https://www.ebrd.com/home/who-we-are/strategies-governance-compliance/access-to-information-policy.html
https://www.ebrd.com/home/forms/information-request.html
https://www.ebrd.com/news/publications/policies/environmental-and-social-policy-esp.html
https://www.ebrd.com/what-we-do/strategies-and-policies/access-to-information-policy.html

Лутфан ба торнамои Мақоми мустақили ҳисоботдиҳӣ оид ба лоиҳаҳо  ворид шавед 
ва маълумоти бештарро дар бораи ММҲЛ ва ваколатҳои он, тарзи пешниҳоди 
дархост барои баррасӣ пайдо намоед ё бо ММҲЛ тавассути суроғаи электронии 
ipam@ebrd.com барои гирифтани дастур ва маълумоти бештар дар бораи ММҲЛ ва 
тарзи пешниҳоди дархост, тамос гиред.  

Ҳуҷҷати мазкур тарҷумаи нусхаи аслии тавсифи мухтасари лоиҳа мебошад, ки аз 
ҷониби Бонки Аврупоии таҷдид ва рушд ба забони англисӣ таҳти рақами мушаххаси 
лоиҳа ва санаи болозикр нашр шудааст. Дар сурати ба миён омадани ягон фарқият 
байни матни англисӣ ва тарҷумаи мазкур, нусхаи аслии англисии Тафсифи мухтасари 
лоиҳа бартарӣ хоҳад дошт. 
 
 

 

 
 

https://www.ebrd.com/home/what-we-do/projects/independent-project-accountability-mechanism/submit-a-complaint.html
https://www.ebrd.com/home/what-we-do/projects/independent-project-accountability-mechanism/submit-a-complaint.html
mailto:ipam@ebrd.com

